
Cofnodion y Cyfarfod Cyffredinol Blynyddol		
A gynhaliwyd:	ddydd Gwener 23 Medi 2022 am 10.00am trwy ZOOM
Yn bresennol:
Aelodau:	Allison Soroko, Amanda Rees, Angela Overment, Angharad Dalton, Anthony Lewis, Bill Hudson, Casey Edwards, Catherine Evans, Chris Robertson, Claire White, Claudia Limpert, David Jenkins, David Madge, Derek Walker, Glenn Bowen, Jeff Andrews, Joanne Jones, Jocelle Lovell, Kathy Rivett, KC Gordon, Mike Williams, Nicola Leybourne, Nigel Keane, Nisreen Mansour, Paula Lunnon, Rachael Hobbs, Richard Hughes, Sarah Owens a Gareth Yeoman-Evans.
Pobl Nad Ydynt yn Aelodau:	Chris Campbell, Deborah Dennehy, Kath Griffiths, Kath Morgan, Christine Birden.
Aelodau nad oeddent yn bresennol ond a benododd ddirprwy i bleidleisio ar eu rhan:
	Anuja Ram a Donna Coyle
Cofnodion:		Sarah Beal, Cydlynydd Swyddfa.

1. Croeso a sylwadau agoriadol gan y Cadeirydd
Croesawodd David Jenkins bawb i’r cyfarfod. Mynegodd ei werthfawrogiad am gyfraniad Allison Soroko dros flynyddoedd lawer, a oedd yn ymddeol o’r Bwrdd.  Adroddodd hanes sefydlu Cwmpas (Canolfan Cydweithredol Cymru gynt) a’i gefndir undebau llafur. Soniodd am y rôl unigryw y mae wedi’i chwarae, gan weithio ar draws ffiniau gwleidyddol, i gefnogi datblygu economaidd, twf cynhwysol a chreu swyddi yng Nghymru. Canmolodd lwyddiant a chyflawniadau’r sefydliad, sydd wedi arwain at welliannau i fywydau a chymunedau ledled Cymru. Cydnabu hefyd gyfraniadau’r gweithwyr wrth wireddu’r cyflawniadau hyn. I gloi, dywedodd y Cadeirydd fod Cwmpas yn berthnasol o hyd ac y byddai’n parhau i fynd i’r afael ag anghenion yng Nghymru a thu hwnt am flynyddoedd lawer i ddod.

2. Ymddiheuriadau am absenoldeb
Derbyniwyd ymddiheuriadau gan Karen Lewis, Ben Pritchard, John Chown a Kit Wilson. 

3. [bookmark: _Hlk55563628]Cofnodion Cyfarfod Cyffredinol Blynyddol 2021  
Ni chodwyd unrhyw faterion i’w cywiro. Derbyniwyd y cofnodion yn gofnod cywir gan yr aelodaeth. 
4. Materion yn codi o gofnodion Cyfarfod Cyffredinol Blynyddol 2021
Nid oedd unrhyw faterion yn codi.  

5. Cofnodion Cyfarfod Cyffredinol Eithriadol 2022  
Ni chodwyd unrhyw faterion i’w cywiro. Derbyniwyd y cofnodion yn gofnod cywir gan yr aelodaeth. 
6. Materion yn codi o gofnodion Cyfarfod Cyffredinol Eithriadol 2022
Nid oedd unrhyw faterion yn codi.  

7. Adroddiad yr Ysgrifennydd (adroddiad effaith)
Cyflwynodd Derek Walker yr adroddiad, sy’n dangos sut mae Cwmpas yn gweithio i helpu pobl ledled Cymru a thu hwnt. Mae’n disgrifio sut mae’r gwaith a wneir gan y sefydliad wedi tyfu o ran maint ac effaith.  

Crynhodd Derek rai o’r cyflawniadau mwyaf nodedig yn ystod y flwyddyn o fewn y gwahanol feysydd prosiect a ddisgrifir yn yr adroddiad, gan esbonio bod gallu’r sefydliad i addasu a bod yn ystwyth wrth wraidd ei lwyddiant o’i ddechreuadau hyd heddiw.  

Yr her fwyaf sy’n ein hwynebu ar hyn o bryd yw sut i ymateb i’r argyfwng costau byw. Cynhaliodd Cwmpas ddiwrnod rhannu gwybodaeth yn ddiweddar lle y gwahoddwyd staff i amlygu ffyrdd y gallai ein gwasanaethau helpu i fynd i’r afael â’r problemau cymdeithasol ehangach sy’n deillio o hyn.  

Mae’r ymagwedd hon wedi’i seilio ar ddatrysiadau hefyd yn cael ei chymhwyso gan dimau sy’n canolbwyntio ar sut i sicrhau rhywfaint o’r cyllid o gynlluniau a fydd yn disodli’r cyllid o’r Undeb Ewropeaidd y disgwylir iddo ddod i ben yn ystod 2023. Yn unol â’n gwerthoedd cydweithredol, mae’r ymagweddau hyn yn cael eu datblygu gyda chyfraniad gan awdurdodau lleol, aelodau Cwmpas, cleientiaid a grwpiau eraill o randdeiliaid. 

Disgrifiodd Derek lansio’r strategaeth, yn dilyn yr adolygiad strategol diweddar, sy’n cynnwys cynllun beiddgar, manwl a phenodol.  
Byddai rhai cyfathrebiadau ychwanegol cyn hir ynglŷn â chynlluniau i ddathlu pen-blwydd Cwmpas yn 40 oed.
Gorffennodd Derek drwy ddiolch i aelodau’r Bwrdd am eu sgiliau a’u profiad yn ogystal â diolch i’r partneriaid, cyllidwyr, aelodau, cleientiaid a chydweithwyr am eu holl gyfraniadau.
Derbyniwyd yr adroddiad gan yr aelodaeth.

8. Newidiadau i’r Rheolau
Ailadroddodd David Jenkins y newidiadau i’r rheolau a drafodwyd ac a fabwysiadwyd gan y Cyfarfod Cyffredinol Eithriadol ym mis Mawrth a sut oedd hyn wedi ysgogi trafodaethau ynglŷn â newidiadau ychwanegol i loywi’r ddogfen (cywiriadau gramadegol a sillafu yn bennaf) ac i egluro’r rheolau ynglŷn â Bwrdd y Cyfarwyddwyr a’r Swyddogion. Disgrifiwyd a chyflwynwyd y newidiadau perthnasol i’r aelodaeth un ar y tro, a rhoddwyd cyfle iddynt ofyn cwestiynau neu fynegi anghytundeb. 

Ni wrthwynebwyd yr un o’r newidiadau arfaethedig.  Fe’u derbyniwyd i’w mabwysiadu gan yr aelodaeth.

9. Cyflwyno Cyfrifon Archwiliedig 2021-22 
Cyflwynodd Trysorydd Cwmpas, sef Jeff Andrews, gyfrifon 2021-22, a adolygwyd gan y Pwyllgor Risg ac Archwilio (ym mhresenoldeb yr Archwilydd) ac a gymeradwywyd gan y Bwrdd. Nodwyd bod y Cyfrifon ar gyfer “Canolfan Cydweithredol Cymru” oherwydd dyna oedd enw’r sefydliad yn ystod y cyfnod a oedd dan sylw yn y cyfrifon.  

Cadarnhaodd Jeff fod Cwmpas yn cyflwyno set lân a diamod o gyfrifon gyda throsiant o £6.5M ar gyfer y flwyddyn a gwarged o £61K, a’i fod yn gorffen y flwyddyn gyda chyfres gref o gronfeydd wrth gefn o fwy nag £1M. Roedd y datganiad diwedd blwyddyn yn gyson â’r adroddiadau a ddarparwyd gan reolwyr yn ystod y flwyddyn, a dywedodd fod hynny’n glod i’r tîm cyllid a’r rheolaethau ariannol a oedd ar waith.

Yn unol ag arfer da, mae Cwmpas wedi newid ei archwilwyr allanol eleni.  Dywedwyd nad oedd hyn yn adlewyrchiad o’r gwaith a wnaed gan yr archwilwyr sy’n gadael.

Cydnabu Jeff y prif heriau ariannol sy’n wynebu’r sefydliad; yr amodau economaidd presennol a’r symudiad oddi wrth gyllid yr Undeb Ewropeaidd i ffrydiau cyllido sy’n deillio o San Steffan ac ar lefel sylweddol is. Er hynny, mynegodd hyder yn llwyddiant Cwmpas yn y dyfodol ac argymhellodd fod yr aelodaeth yn cymeradwyo’r Cyfrifon.

Gofynnodd KC Gordon ynglŷn â’r diffyg rhwng cyllid a amlygwyd ar hyn o bryd a lefel flaenorol yr Undeb Ewropeaidd a ph’un a fyddai hyn yn cael ei reoli gan ddefnyddio’r cronfeydd wrth gefn cronedig. Amlinellodd yr ymateb gyfuniad o fesurau a fydd yn cynnwys amrywiaethu, amlygu cyfleoedd newydd, ymestyn y gweithrediadau masnachol, defnyddio rhywfaint o gronfeydd wrth gefn ac ymchwilio i gyfleoedd cyllido eraill.

Derbyniodd yr aelodaeth y Cyfrifon.

10. Ethol Cyfarwyddwyr
Dywedodd David Jenkins wrth yr aelodau fod dwy swydd wag ond dim ond un ymgeisydd. Cynigiodd fod y Cyfarfod Cyffredinol Blynyddol yn ethol yr ymgeisydd hwnnw a bod y Bwrdd yn ystyried sut i fynd i’r afael â’r swydd sy’n weddill mewn cyfarfod o’r Bwrdd yn y dyfodol.
  
Cynigiodd y cyfarfod yn ffurfiol ethol yr ymgeisydd:
· Richard Hughes

Cymeradwywyd ethol yr ymgeisydd.

11. Penodi Archwilwyr
Derbyniodd a chymeradwyodd y Cyfarfod Cyffredinol Blynyddol benderfyniad y Bwrdd i benodi Haines Watts yn Archwilydd newydd ar gyfer y cyfnod ariannol i ddod.

12. Ffilm pen-blwydd yn 40 oed
Chwaraeodd Catherine Evans y ffilm a gomisiynwyd yn arbennig i ddathlu’r pen-blwydd yn 40 oed, a dderbyniwyd yn frwd iawn.

13. Unrhyw Fater Arall
Dim. 

Daeth y cyfarfod i ben am 11.35
        Llofnod:						Dyddiad:

